
   Апрелĕн 9-мĕшĕ, Шупашкар

   Сăвар Эртиван | Сăвă

   Чĕре тапнине савни илтнĕ чух,

ăшра капланса тулса çитнĕ чух

«Саватăп сана»-теессĕм килет,

килет те сăмах – чĕлхеçĕм çĕтлет.



Аннемĕр алли çӳçе сĕртĕнсен,

тутри вĕçĕпе куçне типĕтсен

«Юратнă аннем» – теессĕм килет,

калас тенĕ чух сăмахăм çĕтет.



Савни туйăмне упрайрăм пулсан,

аннем ăшшине хăйне тавăрсан,

ун чух тин чĕнме хăю çитерем,

«Юратнă савни», «Юратнă аннем».



Уй-хирĕм – савни, çĕршывăм – анне,

эп парăмсене татман хамăнне.

Епле тивĕçес-ши çак пĕр ĕмĕрте

сире пĕлтермешкĕн хĕвел-ĕмĕте?

  